

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
ՀՀ կառավարության որոշման նախագծով նախատեսվում է Սպիտակ քաղաքում նոր բնակելի շենքի կառուցման աշխատանքների համար 2023 թվականին նախատեսված գումարը նվազեցնել և ուղղել ՀՀ կառավարության պահուստային ֆոնդ, ինչպես նաև օբյեկտի տեխնիկական հսկողության ծառայության մասով  կատարել վճարում 2022 թվականին ընդունված կատարողական ակտի դիմաց:
Ընթացիկ իրավիճակը և խնդիրները.
1. ՀՀ քաղաքաշինության կոմիտեի (այսուհետ՝ Պատվիրատու) և «Դ.Ա.Ն.ՇԻՆ» սահմանափակ պատասխանատվությամբ ընկերության (այսուհետ՝ Ընկերություն) միջև 2021 թվականի հունիսի 2-ին կնքվել է Սպիտակ քաղաքում նոր բնակելի շենքի կառուցման աշխատանքների ձեռքբերման ՀՀՔԿ-ՀԲՄԱՇՁԲ-21/1 գնման պայմանագիրը (այսուհետ՝ Պայմանագիր): 
ՀՀ կառավարության 2022 թվականի դեկտեմբերի 29-ի N 2111-Ն որոշմամբ նախատեսվել են ֆինանսական միջոցներ, որի համաձայն 2023 թվականի մարտի 3-ին Ընկերությանը ծանուցվել է Պայմանագրում փոփոխություն կատարելու մասին N 4 համաձայնագրի նախագիծը՝ ներկայացման վերջնաժամկետ սահմանելով 2023 թվականի մարտի 27-ը ներառյալ (15 աշխատանքային օր): Ընկերության կողմից Պայմանագրի 8.13 կետով սահմանված ժամկետում չեն ներկայացվել համաձայնագրի հաստատված (ստորագրված, կնքված) օրինակը, պայմանագրի և որակավորման ապահովումների բանկային երաշխիքները, ինչպես նաև միակողմանի հաստատված հայտարարության` տուժանքի կամ կանխիկ փողի ձևով պայմանագրի և որակավորման ապահովումները:
ՀՀ կառավարության 2023 թվականի մայիսի 18-ի N 764-Ն որոշմամբ սահմանվել են համաձայնագրի ծանուցման և ներկայացման նոր ժամկետներ: 2023 թվականի մայիսի 23-ին Ընկերությունը ևս մեկ անգամ ծանուցվել է Պայմանագրում փոփոխություն կատարելու մասին N 4 համաձայնագրի նախագիծը՝ ներկայացման վերջնաժամկետ սահմանելով 2023 թվականի հունիսի 13-ը ներառյալ (15 աշխատանքային օր): Ընկերության կողմից սահմանված ժամկետում չեն ներկայացվել համաձայնագրի հաստատված (ստորագրված, կնքված) օրինակը, պայմանագրի և որակավորման ապահովումների բանկային երաշխիքները, ինչպես նաև միակողմանի հաստատված հայտարարության` տուժանքի կամ կանխիկ փողի ձևով պայմանագրի և որակավորման ապահովումները: 
[bookmark: _GoBack]Պատվիրատուն Ընկերության հետ կնքած Պայմանագիրը 2023 թվականին միակողմանիորեն լուծել է՝ հիմք ընդունելով ՀՀ կառավարության 2023 թվականի մայիսի 18-ի N 764-Ն որոշման 2-րդ կետի, ՀՀ կառավարության 2017 թվականի մայիսի 4-ի «Գնումների գործընթացի կազմակերպման» կարգի (այսուհետ՝ Կարգ) 33-րդ կետի 
12-րդ ենթակետի և Պայմանագրի 8.13 կետի պահանջները:
2. ՀՀ քաղաքաշինության կոմիտեի (այսուհետ՝ Կոմիտե) պատվիրատվությամբ իրականացվող Սպիտակ քաղաքում նոր բնակելի շենքի կառուցման աշխատանքների տեխնիկական հսկողության ծառայության մասով  Կոմիտեի կողմից 2022 թվականի տարեվերջին ընդունվել է 290.0 հազար դրամի չափով կատարողական փաստաթուղթ, ինչը հավաստվել է երկկողմանի ստորագրված հանձնման-ընդունման արձանագրությունով և որի հիման վրա ձևավորվել է վճարման ենթակա կրեդիտորական պարտք:
Նախագծով այն ծախսը, որը կատարվում է 2022 թվականին ընդունված կատարողական ակտի հիման վրա, նախատեսվում է որպես գնում չհանդիսացող ծախս (ԳՉԾ)` ՀՀ կառավարության 2018 թվականի հունիսի 15-ի N 706-Ն որոշմամբ հաստատված կարգի 38-րդ կետին համապատասխան:

Կարգավորման նպատակը և բնույթը. 
ՀՀ կառավարության 2018 թվականի հունիսի 15-ի N 706-Ն որոշմամբ հաստատված կարգի 38-րդ կետին համապատասխան ծառայություն մատուցող ընկերության նկատմամբ պայմանագրով սահմանված վճարային պարտավորություների իրականացում:
Նախագծի մշակման գործընթացում ներգրավված ինստիտուտները և անձինք.
ՀՀ աշխատանքի և սոցիալական հարցերի նախարարության և ՀՀ քաղաքաշիօնության կոմիտեի մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի ընդունված կատարողական ակտրի դիմաց վճարումները:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում չի առաջացնում: 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի Քաղաքաշինության կոմիտեի բաժնի 18-րդ կետի 18.8-րդ ենթակետից՝ «Բազմաբնակարան շենքերի կառուցում»:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



